
Vísað er til bréfs heilbrigðis- og trygginganefndar Alþingis dags. 8. febrúar sl.varðandi, 
umsögn Ríkisspítala um frumvarp til lyfjalaga.

Ríkisspítalar óska eftir að koma eftirfarandi breytingartillögum og athugasemdum á 
framfæri við nefndina:

Athugasemdir við 34. grein

Skýrt þarf að vera að þrátt fyrir ákvæði um að rekstur sjúkrahússapóteks skuli vera 
reikningslega aðskilinn frá öðrum rekstri sjúkrahússins sé sjúkrahúsapótek hluti af 
starfsemi sjúkrahússins og falli inn í stjórnkerfi þess.

Lagt er til að 2. mgr. 35. greinar verði svohljóðandi:

Hafi stofnunin ekki lyfjafræðing í þjónustu sinni skv. 1. mgr., skal stjórn stofnunarinnar 
semja við utanaðkomandi lyfsöluleyfishafa um lyfjafræðilega þjónustu, svo sem umsjón 
með öflun lyfja og eftirht með notkun þeirra.

Athugasemdir: Hér er lagt til að niður falli orðin "....í samráði við Lyfjaeftirlit 
ríkisins.." Önnur ákvæði laganna um eftirlitshlutverk Lyfjaeftirlits ríkisins eru alveg 
fullnægjandi og verður ekki séð að nauðsynlegt sé að hafa sérstakt samráð við 
Lyfjaeftirlitið um samningsgerð heilbrigðisstofnana við lyfsöluleyfishafa.

36. grein. Lagt er til að jafnfram t verði heimilt að afgreiða lyfseðla og 
lausasölu lyf til alm ennings.

Til vara er lagt til að neimiit verði að afgreiða aiia iyfseoia og lausasöluiyf tii 
starfsfólks viðkom andi sjúkrahúss.

Það væri sameiginlegur hagur sjúkrahússins og starfsfólks að lyfjaafgreiðsla væri á 
sjúkrahúsinu. Starfsmenn þyrftu þá ekki að fá frí úr vinnu til að sækja lyf sín í önnur 
apótek. Einnig má benda á að samkvæmt kjarasamningi við hluta starfsmanna 
sjúkrahúsa (Starfsmannafélagið Sókn) eiga þeir rétt á ókeypis lyfjum meðan þeir eru 
óvinnufærir vegna veikinda og yrði sjálfsagt bæði einfaldara og hagkvæmara að afgreiða 
slík lyf í gegnum apótek viðkomandi sjúkrahúss.

